
Nd. 224. Frumvarp til laga [115. mál]
um úthlutun launa til listamanna.

Flm.: Jónas Árnason, Ásmundur Sigurðsson.

1. gr.
Fé því, sem veitt er á fjárlögum til rithöfunda, skáida og annarra listamanna,

skal úthlutað samkvæmt því, sem segir í lögum þessum:

2. gr.
Úthlutun þeirra launa til listamanna, er Alþingi ákveður að veita ár hvert, ann-

ast nefnd, sem skipuð er nefndarmönnum menntamálaráðs. einum manni kosnum
af háskólaráði til eins árs í senn og formanni Bandalags íslenzkra listamanna.

Nefndin kýs sér sjálf formann.

3. gr.
Úthlutunarnefnd veitir laun til listamanna í þrem flokkum, og skulu einstakar

fjárhæðir ákveðnar í þessum hlutföllum: 5:3: 1.
Nefndin úthlutar laununum til einstaklinga.
Hafi listamaður komizt fimm sinnum í annan hvorn hærri flokkanna, má eigi

lækka hann í flokki úr því.
Afl atkvæða ræður úrslitum í nefndinni.

4. gr.
Laun til listamanna samkvæmt lögum þessum skulu skattfrjáls.

5. gr.
Lög þessi öðlast þegar gildi.

G I' e i n a r ger ð.
Frumvarp þetta hefur verið flutt af Magnúsi Kjartanssyni á tveim seinustu

þingum, en ekki fengizt afgreitt. A seinasta þingi fylgdi því svo hljóðandi grein-
argerð:

Frumvarp það, sem hér er flutt, er algerlega samhljóða frumvarpi, sem gengið
var frá á fundi Bandalags íslenzkra listamanna 26. janúar 1947, en áður höfðu
listamannasamtökin innan Bandalagsins hvert um sig samþykkt frumvarpið þvi nær
einróma i þessari mynd.



Aðdrangandí þeirrar frumvarpsgerðar var sá, að árið 1946 var það fyrirkomulag
upp tekið, að pólitískri sérnefnd, skipaðri einum fulltrúa frá hverjum þingflokki,
var falið að úthluta launum til listamanna. Úthlutun nefndar þessarar vakti megna
óánægju. Ýmsir listamenn neituðu að taka við því fé, sem þeim var skammtað, en
aðrir mótmæltu opinberlega úthlutuninni og tilhögun hennar. Þáverandi mennta-
málaráðherra skipaði síðan fjögurra manna nefnd til að semja tillögur um endanlega
skipan þessara mála, og áttu sæti í henni Jakob Benediktsson, Kjartan Ólafsson,
Pálmi Hannesson og Gunnar Thoroddsen. Varð nefndin sammála um frumvarp, og
sendi menntamálaráðherra það síðan Bandalagi íslenzkra listamanna til umsagnar.
Bandalagið gerði nokkrar breytingar á tillögum nefndarinnar og gekk endanlega
frá frumvarpinu í þeirri mynd, sem það birtist hér.

Af einhverjum ástæðum stöðvaðist frumvarpið eftir þetta í hirzlum mennta-
málaráðuneytisins, og því fyrirkomulagi hefur verið haldið, sem upp var tekið 1916.
Mun þó sízt ástæða til að fullyrða, að sú tilhögun hafi gefið betri raun með árun-
um. Hver úthlutun hefur vakið ákafar deilur og óánægju jafnt meðal listamanna
sem annarra, sem áhuga hafa á menningarmálum, enda ótvírætt, að störf nefndanna
hafa oftast borið meiri keim af ýmsum annarlegum sjónarmiðum en listrænu mati.

Um einstök atriði frumvarpsins skal vísað til greinargerðar þeirrar, sem Banda-
lagið sendi menntamálaráðuneytinu ásamt tillögum sinum og hér fer á eftir.

Fylgiskjal.
Reykjavík, 28. jan. 1947.

Með bréfi, dags. 4. des. '46, senduð þér Bandalagi Ísl. listamanna til umsagnar
"Frumvarp til laga um úthlutun höfundalauna".

Frumvarp þetta hefur verið athugað í öllum listamannafélögunum innan Banda-
lagsins, og Bandalagið sjálft hefur haft það til meðferðar og endurskoðað það.
Bandalagið telur rétt, að frumvarpið verði kallað : "Frumvarp til laga um úthlutun
launa til listamanna", og fylgir þessu bréfi uppkast að frumvarpi eins og banda-
lagsfundur 26. jan. 1947 samþykkti að óska eftir, að það yrði.

Vér viljum taka það fram þegar, að listamannasamtökin Í landinu, skipulögð
innan Bandalagsins, hafa goldið þessum endurskoðaða texta frumvarpsins því nær
einróma jákvæði í öllum atriðum.

Nú skulu talin höfuðrök Bandalagsins fyrir hverri grein um sig í frumvarpinu.
2. gr.: Með þVÍ að menntamálaráði eru falin á hendur ýmis ábyrgðarmikil verk-

efni í menningarmálum þjóðarinnar, telur Bandalagið líkur fyrir því, að Alþingi
vandi eftir föngum val nefndarmanna til þessa ráðs, og telur ekki í grundvallar-
atriðum ástæðu til að vantreysta ráðinu til að eiga þátt í úthlutun launa handa lista-
mönnum. Hins vegar er það almenn skoðun listamanna, að þeim sé lítið öryggi í al-
gerlega pólitískum sérnefndum, sem kosnar eru í því skyni einu að dreifa lista-
mannafé í umboði stjórnmálaflokka, en hafa engar almennar menningarlegar skuld-
bindingar gagnvart þjóðfélaginu að öðru leyti. Er þess skemmst að minnast, að slík
pólitísk nefnd var kosin til þess starfs (1946) með þeim afleiðingum, að listamenn
ýmist neituðu að taka við fé úr hendi hennar eða gerðu það með hangandi henni,
enda erfitt að benda á nokkurn aðila, sem var ánægður með þá skipan.

B. 1. L. telur listamönnum öryggi í þVÍ, að kjörinn maður frá virðulegustu al-
mennri menntastofnun landsins, Háskóla íslands, eigi sæti í nefnd, sem umbunar
listamönnum fyrir þjóðfélagsins hönd.

Með skipun formanns B. 1. L. í nefndina teljum vér tryggt, að sjónarmið lista-
manna sjálfra komi fram við úthlutun listamannalauna, enda er fundarsamþykkt
Bandalagsins frá 26. janúar 1947 fyrir því, að nái lögin alþingissamþykki með þvi
ákvæði, að í úthlutunarnefnd skuli bandalagsformaður sitja, þá skuli á næsta aðal-
fundi eftir gildistöku laganna vera sett í lög Bandalagsins ákvæði, sem skylda for-



manninn til að leita tillagna frá sambandsfélögum Bandalagsins, áður en úthlutun
fer fram.

3. gr.: B. 1. L. telur eðlilegt, að listamönnum sé úthlutað í þrem flokkum: Heið-
ursflokkí, viðurkenningarflokki (atvinnulaun) og nýliðafIokki (efrrilegir byrjendur),
Enn fremur leggja listamenn áherzlu á, að heildarfúlgunni sé ekki jafnað niður á
listgreinar, slík niðurjöfnun er óvinsæl og olli í þau skipti, sem hún var framkvæmd,
óhollum metingi og ríg milli listafélaganna. B. í. L. álítur, að framar beri að launa
listamenn eftir persónulegum verðleikum en hinu, hvort fleiri eða færri stunda
hverja listgrein, því vel kann svo að vera, að i hinni fjölmennustu listgrein sé enginn
framúrskarandi listamaður, og er þá sízt ástæða til að ætla þeirri listgrein meira fé
en annarri fámennari, sem kann þó að eiga afburða listamenn í sínum hópi.

B. 1. L. telur mikilsvert ákvæði það, sem leggur bann við að svipta listamann
launum eða lækka á honum, hafi hann af fleiri nefndum en einni verið metinn til
ákveðinnar fjárhæðar. Með ákvæði þessu er tilgangurinn að koma í veg fyrir, að
viðurkenndur listamaður geti um fjárhag sinn verið háður duttlungafullum refsi-
aðgerðum hugsanlegra nefnda, sem af einhverjum ástæðum vilja ekki aðhyllast
hlutlæg sjónarmið í úthlutunarstarfinu. Eru þess dæmi úr fortíðinni, að listamenn,
sem um áraskeið höfðu notið ákveðinna launa, voru sakir sjónarmiða, óskyldra
list, fyrirvaralaust sviptir launum sínum að mestu eða öllu og þar með lífsöryggi
sínu.

4. gr.: Margir listamenn líta svo á, að laun til listamanna séu aðeins að nafni
til laun; enda standa listamenn utan launalaganna. Þeir halda því fram, að fé,
sem veitt er af ríkinu ýmist til að styrkja menn eða heiðra þá, eigi að vera skatt-
frjálst, og benda á, að í öðrum löndum sé því svo farið um legöt og heiðursfé.

Virðingarfyllst,

f. h. Bandalags ísl. listamanna,

Lárus Pálsson (form.).


